
	Сабақтың тақырыбы
	                     Табиғат- денсаулық мекені

                                       Табиғаттан нәр алған ғой жанымыз,

Ұсынайық жүрек нұрын біріміз.                                                                                                         Р. Сәтімбекұлы

	Сабақтың мақсаты
	«Табиғат», «денсаулық» адамгершілік құндылықтары туралы түсініктерін кеңейту.

	Сабақтың міндеттері
	· Табиғаттың денсаулыққа әсері туралы түсінік беру.

· Денсаулығын нығайтуға ұмтылысын арттыру.

· Денсаулығын бағалауға тәрбиелеу.

	Көрнекі құрал
	Оқулық, дәптер, ...

	Шаттық шеңбері
	· Балалар, «Амандасу – амандық тілеу» дегенді білдіреді. Ендеше, біз кезектесіп бір-бірімізден «Амансыз ба?», «Аман-саусыз ба?», «Аман-сау барсыз ба?», «Амандық тілеймін» деп сәлемдесіп шығайық.

Оқулықта берілген М.Әлімбаевтың сөзіне жазылған И. Нүсіпбаевтың «Біз осылай өсеміз» оқу.

                                          Біз осылай өсеміз

Сөзін жазған М. Әлімбаев                                                      Әнін жазған И. Нүсіпбаев

Таң атады арайлап,

Күн күлімдеп туады.

Жадырайды бар аймақ,

Жарқырайды шуағы.

..............       

	Әңгімелесу 
	Балаларға табиғаттың адам денсаулығына тигізетін рөлін түсіндіру мақсатында оқулықта берілген сұрақтар бойынша әңгімелеу жүргізу:

· Табиғи тағамдарға нелер жатады?

· Таза ауа, су, топырақтың адам денсаулығына қандай пайдасы бар?

· Денсаулық мекенін қайдан табуға болады?

	Мәтінмен жұмыс
	Өсиет әңгіме 

    Ертеде бір қарияның үш ұлы болыпты. Өздерінің әкесін қатты жақсы көретіні соншалық, қарттың ұзақ та сау сүруін армандап, оның жолын қайдан табамыз деп, ұзақ кеңесіпті.

   Әрі ойланып, бері ойланып, ақырында ел арасынан денсаулықтың мекенің іздемекші болыпты.

    Үлкен ұлы денсаулықтың мекенін табиғаттың «Саялы орманынан», ортаншы ұлы денсаулықтың мекенін табиғаттың «таза көлді» елінен, ал кіші ұлы «Көрікті жер» елінен кездестіріпті.

    Ұлдарына дән риза болған қария, үш ұлының да еліне кезек-кезек барып тұрыпты.

     Қария бақытты да баянды, ұзақ ғұмыр кешіпті.

· Қарияның ұлдары денсаулықтың мекенін қайдан тауыпты?

· «Саялы орман», «Таза көл», «Көрікті жер» неліктен денсеулық мекені бола алады?

· Олай болса біз бүгін табиғаттың осындай денсаулық мекендеріне «саяхат жасап» көрейік.

	Өзіммен-өзім
	· Балалар, ыңғайланып оытырп алыңдар. Терең тыныс алыңдар. Көздеріңді жұмсаңдар да болады. Міне, біз «Саялы орман» еліне келе жатырмыз. Барлығымыздың көңіліміз көтеріңкі, асығып келеміз. Бәріміз бірге шат көңілмен келе жатқандықтан болар аз не көп жүргенімізді байқамай да қалдық, бірақ шаршағандаймыз. Алдымыздан іздеген «Саялы орман» елі кездесті. Аспан тіреген қалың жасыл ағаштар, сансыз гүлдер мен шөптер, саңырауқұлақтар...  Осы елге енгеннен-ақ тынысымыз одан да кең ашылып, бойымыздағы күш-қкат тасығандай. Шаршағанымыз басылып, әлдебір жақсы, ізгі әдеттер мен әрекеттер туралы ойлар ақыл-ойымызды толтырғандай. Осындай жақсы ойлардан денеміз айрықша жеңілденіп, айналамызбен өз қуанышымызды, осы бақытты сәтімізді бөліскіміз келгендей. Қалың майсалы жасыл шөпке аунап-қунап, жұпар иісті гүлдерді қайта-қайта иіскейміз. Таза ауамен дамылсыз еркін тыныстаймыз. Махаббат пен бақытқа толы таза ауа бүкіл денемізді бойлап бара жатқандай. Шынында да табиғаттың саялы орманының денсаулық мекені екендігін шын сезініп тұрмыз.

Ал енді сыныбымызға оралып, көзімізді ашайық.

· Саялы орманнан қандай әсер алдыңдар?

· Сендер осындай табиғат аясында серуендеп көрдіңдер ме? Сонда қандай  сезімде болдыңдар?

· Ал енді, балалар, көп уақыт өткізбей табиғаттың «Таза көлді» еліне жолға шығайық. ... 

	Жаңа ақпарат
	Таза ауа, таза су, пайдалы тағам, көтеріңкі көңіл күй, спорт адам денсаулығын сақтауға көмектеседі.

	Шығармашылық жұмыс
	     Оқушылардың бірлескен шығармашылық әрекетін ұйымдастыру арқылы ынтымақтастық, шыдамдылық, ынталылық сияқты адами қасиеттерді ұғынуына , өзінің пікірін айту мен басқалардың пікірін құрметтей білу дағдыларын дамытуға мүмкіндік береді.

· Оқулықта берілген суреттерге қарап, «Табиғатпен біреміз» тақырыбына әңгіме құрастыру.

	Дәйексөз 
	    Табиғаттан нәр алған ғой жанымыз,

    Ұсынайық жүрек нұрын бәріміз.

                                                            Р. Сәтімбекұлы

-  Табиғат жаратылысы, құбылыстары, тіршілігі – оның тынысы деп аталады. Олардың барлығы адам жанына саулық береді. Жан саулығы – денсаулығыңның негізі. «Табиғат тынысы – жан ырысы» дегенміз осы.

	Дәптермен жұмыс
	1-тапсырма.

Табиғаттың көрікті жерлерін қалаған түстеріңмен бояңдар.

2-тапсырма.

Денсаулық үшын қандай тағамдар пайдалы, қандай тағамдар зиян екендігін жазыңдар.

3-тапсырма.

Жұмбақтардың шешуін дұрыс тапсаңдар, сендерге таза жүруге көмектесетін заттардың аттары шығады. Олардың суреттерін салыңдар.

Ертемен күнде сен,                                       Шомылған баланы,

Қолыңды сүйкесең.                                       Аймалап алады.

Кетіп кір, ласың,                                          Сүртеді қолын да,

Тап-таза боласың, бұл не? (Сабын)          Сүртеді жонын да, бұл не?(Сүлгі)

Аузы жоқ, көзі жоқ,

Тілі жоқ, өзі жоқ.

Бірақ та тісі бар,

Басыңмен ісі бар, бұл не? (Тіс щеткасы)

	Жүректен жүрекке
	                                                 Көктем 

Сөзін жазған Қ. Сыдықов                          Әнін жазған А. Жайымов

Көктем келіп шуақты,

Балаларды қуантты.

Алақай-ау, алақай!

Құстар сайрап,

Бақтар жайнап гүл атты.

Ля-ля-ля-ля, ля-ля-ля-ля

Құстар сайрап,

Бақтар жайнап гүл атты.


